
Abstract:

This study offers a critical analysis of Jean-Marie Dallet's Kabyle-French Dictionary (SELAF,
1982), the primary lexicographic resource for Kabyle. Despite its scientific value, this dictionary
remains poorly accessible to general audiences.

The analysis examines obstacles to its appropriation through a dual structural approach:
macrostructure (organization of entries) and microstructure (organization of articles). The
objective is to identify usage difficulties, evaluate their impact on the work’s dissemination, and
propose improvements to optimize its exploitation. This research contributes to the reflection of
lexicographic tools and transmitting Berber linguistic heritage.

Tazwart: Am wakken akken i d-yenna Taifi (1991: 1) «taseknawalt tamaziyt tla yakan
amezruy-ines »q, yerna telha-d atas n yimecwaren”. Seg wasmi tebda deg Iqern wis Xl ar ass-a,
atas n wanawen n yifarisen i d-yeffyen deg tayult-a: ama d umuyen n wawalen umi ttunefken
yimegdazalen, s tutlayin nniden, ama d imawalen, ama d isegzawalen. D acu kan, seg tama nniden,
xas akken ugten yifarisen, tizrawin d-yewwin fell-asen akken ad asent-gen azyan ur ugitent ara,
drus madi, Yef waya i iwala Taifi belli « yessefk ad ilint tezrawin tizyayanin Yef wayen akk d-
yennulfan deg tseknawalt tamaziyt, ama deg tarrayt ama deg tezri 3» (1988 :15).

Amagrad-agi yedda d tekti-a d-yessumr Taifi. Deg-s nra ad neg tasledt tazyayant, i yiwen gar
yisegzawalen asinutlayanens d-yewwin Yef tentala tagbaylit (tameslayt n temnadt n At
Mangellat), wagi d asegzawal tagbaylit-tafransist n Jean-Marie Dallet d-tessufey SELAF deg
useggas n 1982 deg Lpari. Afaris-a, xas yewwi isem n Jean-Marie Dallet, maca mac¢i d netta ay t-id-
yessufyen, d wid yellan yid-s: Madeleine ALLAIN, Jacques LANFRY d Pieter REESINK, netta yuy
lhal yemmut deg useggas n 1972.

Asegzawal-a, mi d-yeffeY kan iban-d wazal-is, acku ugbel-is tantala tagbaylit ur tes€i ara kra n
usegzawal nniden yemmden, win d-yessufey Huyghe Qamus gbaili-rumi (1896/1901), yeqdem
yerna ixuss atas, wagi n Dallet ixulef wagi n Huyghe d wid t-yezwaren, yufrar-d fell-asen deg watas
n temsal.

Maca, amek almi asegzawal ameqqran am Dallet, ilan azal, d-yufraren gar yisegzawalen n
tmaziYt s umata, ur yezmir ara ad t-yesseqdec, neY ad inadi deg-s, win ur nessin xersum kra n
yilugan igejdanen n tesnalya tamaziyt? AyYer win yuzan Yer Yur-s yezmer ad as-Eergent ma ur
yellid amazzag ?

Akken ad d-nefk tiririyin i iwatan i tmukrist-a, yessefk ad nezrew asegzawal-a deg snat tamiwin :

taYessa tameqqrantg d tYessa tamezyant;.

1. TaYessa tameqqrant: Nettef-itt tyessa-a s unamek s-tefka Josette Rey-Debove deg tbadut-
a: « D tagrumma n tedfayin timizzwar yettwaYran s uratak mi ara yettnadi yimseqdec Yef yizeng»
(1971: 21). Deg-s ad nwali d acu n wuguren yezmer ad d-yemmager win ara inadin deg
usegzawal-a, ladya ma yella mac¢i d amazzagy.

1.1 Uguren n usesmel agemmayan n yizuran: Isegzawalen imezwura n tmaziyt s tnila
tamaziYt -tafransist, am yisegzawalen n Huyghe d-yewwin Yef teqabaylit Qamus gbaili-rumi
(1896/1901) d tcawit Qamus cawi-arbi-gbaili-rumi (1907) defren akk asesmel agemmayan n
wawalen, yettusemma awalen-tidfayin;g n tmaziyt (tagbalit d tcawit) msedfaren almend n
ugemmay. Asesmel agemmayan n yizuran ur d-yekcim ara Yer tseknawalt tamaziyt almi d asmi d-
banen yimuhal imezwura n Chales de Foucauld (1918 d 1920), syen ikemmel yuY ugar seg wasmi
d-yeffey usegzawal-is ameqqran tamahaqt-tafransist (1951/1952). Seg yimir-n, atas n yimeskaren
i idefren asesmel-a, am Dallet (1982), Delheure (1984 d 1987), Taifi (1991), Serhoual (2002), atg.

Afakul d-fkan yimeskaren n usgzawal n Dallet, akked wid akk i idefren asesmel-a, d yiwen:
asesmel-a yesdukul awalen d-yefrurin seg yiwen n uzar deg yiwet n twacult, yerna d ilugan n
tutlayt ay d-yessutren asesmel-a imi tamaziyt d tutlayt tasuddimt am nettat am tutlayin tihamitiyn-
tisamitiyin ideg awal yekka-d seg usdukel n uzar d usaley. (wali tizwar n yisegzawalen i idefren
asesmel n uzar). Yef temsalt-a, yenna-d Taifi : «Tasnagzawalt tamaziyt ur tezmir ara ad tegdel
asesmel agemmayan n yizuran, acku d ilugan n tesnalya ay t-id-ihettmen. Asiley n wawalen yettil-
d s usemlili n uzar d usaley"" ». (1996 : 203)

S wakka, win ara igerrben s asegzawal n Dallet akken ad d-inadi Yef kra n wawal, ilag-as ad
yes€u kra n tmussniwin deg tesnilest tamaziYt, yerna diy yessefk ad yefhem amsisi (amtawa) ay
ttfen yimeskaren deg Imendad.

Deg tazwara, ilaq ad yehsu taYessa tameqqgrant n usegzawal-a mac¢i am tin i iwulef yettaf-itt
deg yisegzawalen n tefransist am Larousse d Le Robert neY isegzawalen n ta€rabt i idefren asesmel
agemmayan n wawalen. Tin n Dallet d turdifty,, snat ay deg-s : i) tamezwarut d taYessa n yizuran
yemsedfaren almend n ugemmay B, BC, BD, C, atg.13), i) tis snat d taYessa n wawalen d-yefrurin

seg yizuran-agi.

Deg tayed, ugbel ad inadi Yef wawal, ilaq ad yissin amek ara d-yekkes azar-is. D amedya, mi ara
inadi Yef unamek n umyag-a nez i d-yeddan s talya tuddist n uttway d usway deg tefyirt-a:
« tettuzenz ssel€a », ur yett€eddi ara srid ad inad Yef wawal-a, acku ur t-yettaf ara, ilag-as ihi ad
izer deg tazwara:

-amyag-a yusa-d s talya tuddist (attwaY+asway), yefti Yer yizri ilaway, s wudem wis krad n wunti
asuf.
Syen akin:
llaq ad yekkes akk iferdisen ilan azal anjerrum ney azal n usuddem:
- t amatar udmawan n wudem wis krad n wunti asuf,
- ttu d azwir n talya tattwayt,
-z/s d aferdis n talya taswayt,
Ad d-yegri uzar NZ.

Mi d-iban uzar n wawal NZ, ad inadi fell-as deg tYessa tamezwarut gar yizuran nniden
yemsedfaren almend n usesmel agemmayan, mi t-id-yufa, ad yuyal Yer tYessa tis snat, tin n
wawalen d-yefrurin seg uzar-a, ad inadi Yef wawal-tadfayt ttuzenz. Deg umecwar-a, ilaq ad yettef
deg Imendad amsisi Yef sennden yimeskaren : d imyagen war tamlellit tayrawt,4 ara d-yezwiren,
syen d imyagen s temlellit tayrawt, d wamek ara d-asen yimyagen n tYara. Ma yella ur yefthim ara
tuddsa-a, yezmer ur yessemgirid ara gar wanawen n yimyagen. Akka ula d taggayt yerzan
ismawen, tla amsisi tt-yerzan.

1.2 Uguren nniden n unadi deg tYessa tameqqrant n Dallet: Nnig usesmel-a n uzar, llan
diy wuguren nniden yezmer ad d-yemlil yimseqdec. Ad d-nebder gar-asen :

1.2.1Tira n kra n tufayin: Imseqdec ara inadin deg usegzawal-a, yezmer ad t-syelden kra n
yisekkilen ufayen umi ur yerni ara wagaz (tineqqit) i d-yeskanen tufayt-nsen. Amedya, awalen
zdem d zdem usan-d deg sin ddaw uzar ZDM (sb.45 229 d 230), zzu d zzu ddaw Z (sb.925), azrem
d azrem ddaw ZRM (sb.957), atg.

1.2.2 Ugur nyimyagen at t deg taggara: Imyagen-a ur yefri ara usesmel-nsen ddawyi;uran :

Amyag regget, ad t-naf ddaw uzar RG (sb.712), mac¢i ddaw RGT, maca rugmet ddaw RGMT
(sb.714), init ddaw NT (sb.580) ;

1.2.3 Ugur n yizuran ukuzargalen,s: Kra n yizuran ilan ukkuz n tergalin d-yusan s talya-a:

RiR2R R, (17) nettaf-iten uYalen d at snat n tergalin s talya RR,. S wakka awal bberber ad t-naf
ddaw uzar BR, mac¢i ddaw BRBR, maca si tama nniden ad naf talya R{R;R1R; (17)ur tbeddel ara:
awal bberbec yedda-d ddaw BRBC.

1.2.4 Ugur n tesnazartqg: Asegzawal n Dallet ur tt-yebni ara Yef tesnazart, igellem-d tutlayt n
yimir-a, akka ay t-id-nnan yimeskaren-ines (wali tazwart n Dallet). lhi, s tmuYli-agi tadkudanty,,
yessefk ad naf awalen irettalen ttwabedren-d ddaw yizuran-nsen ay ttfen mi d-kecmen Yer
tegbaylit, maééi s yizuran-nsen inasliyen am wawalen dbex, mdubax, adebbax, (sb.127) d-yusan
ddaw uzar DBX mac¢i ddaw TBX, azar-is anasli. Maca tamuYli-agi ur tettuqader ara, imi llan kra n
wawalen-tidfayin yecban cetki/cekti, ccikaya, acekkay, amcetki (sb.87) d-ikecmen seg tutlayt n
ta€rabt Yer tegbaylit ttwabedren-d ddaw uzar CKY (azar-is n ta€rabt) mac¢i ddaw CTK/CKT.

Ma neqgim deg temsalt-agi n tesnazart, ad naf ugur nniden deg kra n yirettalen n ta€rabt ilan
amagrad /I/ am le€qel, Ime€qul ara naf ddaw uzar EQL (sb.996) ; le€qed ddaw EQD (sb.995)
maéti ddaw LEQL d LEQD, yernu amagrad-agi n ta€rabt mi d-yekcem Yer tmaziyt (tagbaylit)
yuYal yettiki deg wawal, yessefk ad d-yeddu deg uzar.

1.2.5 Amsedfer n yizuran: Amsedfer n yizuran yedda almend n ugemmay i d-yettunefken deg
yiwet n tfelwit deg tezwart n usegzawal (wali asb. XXXII). S wakka, win ara inadin Yef uzar ad
yedfer kan amsedfer-a. Maca, mi ara d-nawed Yer kra n yizuran ad naf ur ttwattfen ara deg
Imendad am C, G (ttwarun CJ deg Dallet), R d Z, wigi ad naf awalen d-yefrurin seg-sen usan-d
ddaw yizuran niden: C,J,R, Z.

Ma yella imeskaren n Dallet walan belli izuran-nni imezwura kkan-d seg ukkuz-nni niden, aya d
tamuyli tazgerkudant,,, maca am wakken t-id-nenna yakan, asegzawal n Dallet yebna-tt Yef
tmuYli tadkudant, aya ulsen-as-d yimeskaren-is mac¢i tikkelt : « Ama d Jean-Marie Dallet, ama d

nekni deffir-s, neglem-d s wudem adkudan tameslayt-a n At Mangellat.,;» (Tazwart n Dallet, : XX).

S wakka, yessefk ad naf e¢¢, uc¢i (sb.70) ddaw € macdi ddaw C, rebbi « éduquer » (sb.698) ddaw R,
zzuilaq ad t-naf ddaw Z macci ddaw Z.

1.2.6 Ugur n teynisemt?’: Ugur-a yella deg yisegzawalen n watas n tutlayin, amseknawal
yew€er-as ad tt-yegzem Yef wawal-tadfayt ma d aynisem ney d agetnamkan. Ugur-a yuget s
watas ladya deg yisegzawalen n tmaziYt yettfen deg Imendad asesmel n yizuran am Dallet. Deg
usegzawal-a, ad naf imeskaren sugten izuran inyismen, d amedya, azar BR yuYal-d 20 n tikkal,
dya win ara yebyun ad i€eddi seg uzar-a Yer win ara d-iteddun BRB ilag-as ad i€eddi Yef semmus
n yisebtar, seg wis 36 alamma d wis 40.

Talya n tyessa tameqqrant n usegzawal n Dallet igerrez wamek tettusenked, tcuba deg tin n
yisegzawalen n tutlayin yes€an atas tirmit deg taYult n tseknawalt am tefransist d ta€rabt, maca
win ara inadin deg-s, ma ur yelli d amazzag, ad as-ya€er nezzh, ad t-id-mmagren watas n wuguren.
Uguren-a ur qqimen ara kan deg wayen yes€an assaY d usemres n uzar, maca ula d ayen ttfen
yimeskaren deg Imendad yerna-d kra. Win ara yazen s asegzawal-a, ur yettizmir ara ad yettef akk
amsisi d-gren yimeskaren. S wakka, nezmer ad d-nini: asegzawal n Dallet d afaris aseknawalan i
iwulmen imseqdac imazzagen, mac¢i d wiyid am yinelmaden n yiyerbazen ney n tesnawiyin.

1.2.7 Anaw d teYzi n tYessa tameqqrant

1.2.7.1Anaw n tYessa tameqqrant: Awalen-tidfayin Yef tebna tyessa tameqqrant d nitni ara
d-yemmlen anaw n tYessa-a d acu-t. Ma yella rzan tutlayt n yal ass, tayessa tameqqrant d tamatut,
ma yella wwin-d Yef kra n tayult, tayessa-nni d tuzzigt. Isegzawalen d-yewwin Yef kra n taYult
am : (addal, tusnake, tafellaht, tasnilest, atg.), ur tettafed ara deg-sen awalen n yal ass am : (ayrum,
abrid, azul, atg.), ma d isegzawalen d-yewwin Yef tutlayt n yal ass, ad tafed deg-sen ama d amawal
ntayulin yemgarrden ama d amawal semrasen yakk medden deg tudert-nsen.

TaYessa tameqqrant n Dallet tban, tewwi-d Yef tutlay n yal ass semrasen Legbayel n temnadt n
At Mangellat, llan dayen deg-s wawalen n kra n tayulin tuzzigin. Imseqdec n usegzawal-a, ma
yella d amsiwel n tegbaylit ad yessemgirred s sshala gar snat tutlayin-a (tamatut d tuzzigt), maca

yezmer ad yiliwugur deg umegdazal ara yettunefken s tefransist. Amek ?

Yezmer ad yili wawal-tadfayt deg tutlayt tamezwarut (T1) d awal n tulayt tamatut n yal ass, ma
d amegdazal-nni n tutlayt tis snat (T2) n tutlayt tuzzigt. Nekkes-d amedya-a deg Dallet, ha-t-an :

adYes, seg uzar DYS (sb.149), yettunefk-as umegdazal-a: ” Colostrum. S tegbaylit awal adyes
ur yettwahsab d awal n kra n taYult, ssnen-t akk yimsawlen n tegbaylit n At Mangellat (n lawan-
nni), acku deg lawan-nni, ulac Agbayli ur yettrebbin ara Imal neY ur ixeddmen ara tafellaht, awal-a
yuzzel deg yilsawen s tutlayt n yal ass, mac¢i deg yilsawen n wid i ixeddmen tafellaht kan. Ma d
awal n tefransist « Clostrum », d awal n tayult n tujjya, d ayefki i d-yettefyen ussan imezwura mi
ara d-terbu tewtemt (amdan d uYersiw).

1.2.7.2 TeYzi n tYessa tameqqrant: Yef temsalt-a, ur yelli usegzawal seg yisegzawalen d-
yewwin

Yef tegbayliti d-igemren ayen d-yegmer Dallet, maca ilaq ad d-nesmekti, asagem n usegzawal-a
ama d ayen d-yegmer Jean-Marie Dallet, neY d ayen d-rnan yimeskaren nniden yerza kan tamnadt
n At Mangellat. Ihi, iban kan ad ilin wawalen n tegbaylit ay ulac deg-s, aya ilaq ad yebnu fell-as
yimseqdec. Tamawt nniden, asegzawal yeqbel awalen irettalen d-yekkan seg tefransist, maca llan
kra, xas akken ttwannan deg tallit n ugmar n wammud, maca ur d-ddin ara. Wali sin wumuyen-
agi:

a) tamacint, takasrunt, takuzint, ttabla, atriku ; wigi llan deg Dallet,
b) atabliyi, akeryun, astilu, akarni; wigi ur d-ddin ara. (Yezmer imekta-a, ur uzzilen ara atas, maca
ad ilin wid ten-yessnen, am yibalmuden n uYerbaz).

2. Uguren yerzan taYessa tamezyant: Ma yella tayessa tameqqrant terza s umata tidfayin n
usegzawal, tayessa tamezyant telha-d d yisalen ara yettunefken i tedfayin-agi. « D tagrumma n
yisalen imizzwar n yal amagrad i d-yettgen ahil (n yisalen) ursil yettwaYran s tyuri taglawant deffir
tedfayt.,; » (). Rey-Debove, 1971: 21)

Deg wayen d-iteddun ad ne€red ad d-nekkes, am wakken nexdem deg tYessa tameqqrant, kra
n yilyiten (uguren) yezmer ad d-yemmager win ara inadin deg usegzawal-a n Dallet Yef kra n yisali

yerzan kra n tedfayt.

Isalen d-yettunefken deg yisegzawalen bdan Yef snat n taggayin: isalen arisnamkanen,
yettusemma wid ur nes€i ara assay d unamek, akked yisalen isnamkanen, wid yerzan anamek.

2.1 Isalen arisnamkanen

2.1.1 Tadfayt : D aferdis amezwaru deg umagrad, acku tettak-ay-d isali n tirawalt, Yef tira-s
nettat yakan. Yef temsalt-a n tira deg usegzawal n Dallet, nenna-d yakan tgerrez, tettwafhem,
maca seg wasmi d-yeffeY usegzawal-a ar tura, atas i ibeddlen deg tira d tirawalt n tmaziyt, ayailaq
win ara yerzun s afaris-a, ladya ma d inelmaden yeYran, ney yeqqaren tamaziYt, ilaq ad hsun belli
tira-s macci d tumrist.

2.1.2 Tira tamsislant: Tuget n yisegzawalen ttarran-tt-id, ladya wid n tefransist d teglizit, acku
gar tira d ususru yella umgirred. Isegzawalen n tmaziyt llan wid yettfen aferdis-a deg Imendad am
Bouamara (2010/2017), Sghir (2014) ; llan wiyid ur t-ttifen ara deg Imendad, am Dallet, acku gar
tira yessemres d tira tamsislant ulac atas n umgirred, imeYri ur yettaf ara kra n wugur deg tyuri s
teqbaylit, ilag-as kan ad yissin azal n yisekkilen deg ususru.

2.1.3 Taggayt tanjerrumt: Teskan-d anta taggayt tanjerrumt uYur tettiki tedfayt, aferdis-a
yettili deg yimagraden n yisegzawalen akk, i tebyu tili tutlayt Yef d-yewwi. Ula deg Dallet tella, d
acu kan ur d-tusi ara d tanagrawant,s, yettusemma ur tettunefk ara i tedfayin akk. Tid umi
tettunefk ad tt-naf s tsegzal n tefransist am adj. i urbib (adjectif), adv. i umernu (adverbe), pré. i
tenzeYt (préposition), atg. Tid i umi ur tettunefk ara, ladya imyagen d yismawen, ilag imseqdec n
usegzawal ad yerzu Yer tezwart akken ad yaf ayen d-segzan yimeskaren Yef temsalt-a. Nnan-d
sumata amagrad yebda Yef kradet n taggayin : tin n yiferdisen n tjerrumt (tinzay, tizelYiwin, ...) ad
d-tas d tamezwarut, tin n yimyagen (iherfiyen, isuddimen d wid n tyara) d tis snat, tin n yismawen
(iherfiyen, uddisen d yirbiben), d tis kradet. (wali tazwart n Dallet: XXIV). Tuddsa-ya ad telhu i
yimseqdec amazzag, wamma win ur nessin ara kra n temsal tigejdanin deg tesnalya tamaziyt ad
as-jlun kra n yisalen, yezmer ad yessexled ula gar taggayin tinjerrumin, ladya tid yettemcabin am
yirbiben d yismawen n wallal. Ma nettef-d imedyaten-agi :

ajebbar, anejbar, ddaw JBR (sb.359); adebbal, ddaw TBL (sb.833); aberrani, ddaw BRN

(sb.48) ; ad naf awalen-tidfayin-a akk ur tban ara taggayt-nsen, ur d-teddi ara deg umagrad, Yef

waya ur yeshil ara Yef yimseqdec ad izer belli kradet timezwura d ismawen n umeskar, taneggarut-
nni d irbiben. Deg usegzawal yakan yella wanda ara naf amyekcam gar taggayin, am anagam
«amdan d-yettagmen aman », yedda-d deg usegzawal d arbib (sb.260), maca yezmer dayen ad yili
d isem n umeskar.

2.1.4 Addad amaruz : Addad amaruz n yisem d urbib yettban-d mi ara yili ubeddel deg teyri-
nsen tamezwarut. Nettaf-it deg tuget n yisegzawalen n tmaziyt, ula d imawalen imezyanen
seddayen-t-id.

Ticrad n umaruz yesmers-itent Dallet akken iwata, ulac ahat isem ney arbib umi ur tettunefk
ara, d acu kan imseqdec ilaq ad yehsu, ma yella ur d-teddi ara tecret n umaruz i kra n tedfayt macci
d tatut i tettwattu, d tikin i tettiki Yer wawalen Yef ur d-tettban ara, am tala, tili, tit, atg.

Tamawt nezmer ad d-nefk Yef temsalt-a terza abeddel d-yernan deg tira n talyiwin n umaruz
seg wasmi d-yeffeY usegzawal n Dallet deg 1982 ar ass-a, wid i ilemden (neY la ilemmden) deg
yiyerbazen d talYiwin timaynutin ay ssnen. Gar wayen akka d-yernan : talya n a yettuYalen d we,
hseb ur d-teqqim ara, yuY adeg-is a——>u (argaz—>urgaz, axxam—>uxxam) ; talya n i——>i
akked i——>ye, tekkes, tuy adeg-is talya n i—>—>yi (inisi—yinisi, ilemzi—yilemzi).

2.2 Isalen isnamkanen:

2.2.1 Tabadut: S umata d asegzi n wawal-tadfayt, ad as-yettunefk unamek akken ara t-yegzu
yimsqdec n usgzawal. Seg yimecwaren Yef yett€edday umseknawal akken ad d-yessiley
asgzawal-is, d win yerzan armud n tbadut ideg yettaf atas n yilYiten, acku ilaq ad as-d-yessiwed i
yimseqdec ur negzi ara awal-tadfayt anamek-is s yinaw d uyanib ara yegzu, aya ur yeshil ara ladya
ma yella wawal d amadwan,s.

Nnig waya, deg yisgzawalen asinutlayanen irennu-d wugur nniden yes€an assay d snat n
tutlayin yettwattfen deg Imendad, ladya ma yella ur lint ara atas n wassay gar-asent, am tid Yef d-
yewwi usegzawal n Dallet, tagbaylit (tutlayt tamezwarut « T1 ») akked tutlayt n tefransist (tutlayt
tis snat « T2 »). (wali iwsawen, anaw n tYessa tameqqrant).

Tibadutin atas n wanawen ay s€ant. Tid yessemres Dallet am tid nezmer ad naf deg

yisegzawalen asinutlayanen n tutlayin nniden, d tibadutin tmegdazalin : awal-tadfayt s teqbaylit,

yettunefk-as-d umegdazal-is s tefransist. S wudem-agi, nessemgarred krad n wanawen.

2.2.1.1 Tabadut awal s wawal: Anaw-a yettili mi ara ilint i snat n tutlayin s€ant imegdazalen i
iwulmen, ad naf yal awal-tadfayt iqubel-it-id yiwen wawal ar as-yilin d amegdazal s tefransist am
wakken ten-nettaf deg yimawalen imezyanen.

Imedyaten : Ibulga ” Purge (23); lebqul ” Bourrache (35); aberqac ” Bariolé (49);
Ibesbas/abesbas " Fenouil (53).

Am wakka nettwali, anaw-a ur yettaf ara umseknawal atas n wuguren deg-s, acku anamek n
wawal deg T1 d yiwen-is akked d unamek n umegdazal n T2 ; ma d imseqdec ilaq ad yissin anamek
n wawal n tefransist, ladya ma yerza kra n taYult, ma ulac ad t-terr tmara ad inadi fell-as deg
yisegzawalen nniden neY deg yidlisen uzzigen.

2.2.1.2Tabadut timsegzit: Tabadut-a yessemras-itt umseknawal mi ara yili ulac awal
amegdazal s T2, dya akken ad yessiwed izen, ilag-as ad yessemres allalen tes€a tutlayt-nni, s
tefyirin tikwal yettawden d idrisen.

Deg Dallet ugtent tbadutin am ti, ladya i tedfayin yerzan idles d wayen akk yes€an assay d
tmetti d wansayen neY d tmeddurt tagburt n yimezday n At Mangellat. Ma nmugqel sin
yimagraden yerzan tidfayin-a: akufi (sb.397) d Imedwed (sb.161), ad naf deg wakken timetti
tafransist ur tes€i ara timidranin-aye, imeskaren n Dallet segzan-tent-id s wayen walan yezmer ad
d-yerr s leqrar i yinumak-nsen. Maca, xas akka, ahat, ur yezmir ara ad yili usegzi nnig win d-
yettunefken, imseqdec ma ur iwala ara tiyawsiwin-a s wallen-is, ad yeqqim unamek d amatu,
xusssen-t yifetsen,; akken ad t-yegzu akken ilaq; Yef waya ilaq ad d-rnunt tugniwin ara tent-id-
yemlen, ara d-yesseknen ugar ayen umi ur tessawed ara tutlayt ad t-id-teglem. Dallet, yerra-d s
tamawt i waya, yessers-d tugniwin yerzan atas n taYulin, am dduzan ufellah, tissirt n waman,
azetta, abernus, axxam n Legbayel deg d-ddant tyawsiwin-a yellan d tidfayin : akufi d Imedwed. D
acu kan, ddant-d d timerna, berra i udris n usegzawal Yer taggara; s wakka imseqdec ad d-yaf
iman-is yettawi yettarra gar yisebtar n usegzawal, seg umagrad ar tmerna.

2.2.1.3. Tabadut tasemsayt,s: Anaw n tbadut-a yesdukel gar sin wanawen imezwura. Deg-s

amseknawal ad d-yefk amegdazal s T2 i tedfayt n T1, ad as-d-yernu asegzi s tefyirin.

Ma nmugel s amagrad yerzan tadfayt azduz (sb.167) deg Dallet, ma yella yettunefk-as-d kan
umegdazal « Maillet » wehd-s, yezmer ur igezzu ara yimseqdec i wacu semrasen allal-agi umi
qqgaren azduz, Yef waya rnan-as-d : « sentayen yes-s ipikiyen, tteddzen yes-s diyen ».

Tamawt nezmer ad d-nefk Yef wanaw-a ur temgarred ara Yef tin d-nefka Yef wanaw n tbadut
timsegzit, ilaq ad as-d-rnunt tugniwin akken ad yesemgirred yimseqdec gar wallalen yettemcabin,
am uzduz d urabuz.

2.2.2 Asemres n tgetnamka: Neqqar i wawal, awal-a d agetnamkan mi ara yes€u ugar n yiwen
unamek. Amseknawal mi ara d-yaru amagrad n wawal-tadfayt yellan d agetnamkan yessefk ad-
yefk akk inumak-is akken ad ten-yissin yimseqdec n usegzawal. Tagetnamka yesmers-itt Dallet s
telgey. Ad d-nekkes seg-s kra n yimedyaten :

-ay ” Prendre, ||Subir, ”Acheter, ” Couper, ” Epouser, " Parcourir, ” Coditer. (597-598) ;
-byu " Désirer, " Prétendre. (31-32);
-ccbaha " Beauté, ” Blancheur. (73).

Am yimedyaten-a, nezmer ad d-nekkes atas n wumuYen seg usegzawal n Dallet, nezmer ula ad
d-nessufey amawal ameqqran n wawalen igetnamkanen. D acu kan, ugur yella deg tlisa yellan gar
tgetnamka d tenyisemt, acku deg kra n yimagraden, nettaf kra n yinumak be€den Yef unamek
amatu yewwi wawal-tadfayt. Deg krad-agi n yimedyaten, inumak i asen-yettunefken i sin-nni
ineggura (bYu d ccbaha) yezmer ad ttwagbalen deg yiwen n umagrad, maca inumak n umagrad
amezwaru (ay) yessefk ur ddakalen ara akk deg yiwen. Imagraden am wi ugten deg Dallet, ur rzin
ara kan imyagen, ula d awalen-tidfayin n yismawen terza-ten. D amedya, amek ara nesdukel
inumak-a yettunefken i tedfayt iyil : a) afus seg tayet alamma d idudan, b) teyzi yellan seg teymert
n ufus alamma d idudan c) tazmert, d) akal, amkan €layen, yulin (colline).

Inumak-agi dduklen akk deg yiwen n umagrad deg Dallet (sb.608). Krad-nni imezwura (a,b,c)
nezmer ad negzu anamek yellan gar-asen, s€an akk assay d yisem akmam afus, maca wis ukkuz
(d) ur yelli kra i t-yezdin d wiyid, Yef waya yessefk anamek-a ad d-yettwikkes, ad yes€u amagrad

nniden wehd-s.

D tidet, asemgirred gar teynisemt d tgetnamka ur yeshil ara. Tagetnamka, nenna-t-id yakan
(wali iwsawen) tettili mi ara yes€u wawal ugar n yiwen n unamek ; ma d taynisemt, nettaf-itt deg
sin (neY ugar) n wawalen yes€an yiwet n talya, maca mgarrden deg unamek. Imseknawalen, i
tebyu tili tutlayt Yef d-wwin yisegzawalen-nsen, mgarrden yisefranen ttattafen deg Imendad, d
acu kan, asefran n unamek yes€a azal meqqren deg temsalt-a.

2.2.3 Asemres n tkenwa: Takenwa s unamek-is amatu tettili mi ara yili awawal yes€a ugar n
yiwen n unamek, tezga ladya deg tbadutin n yisegzawalen aynutlayanen, ula deg yisegzawalen
asinutlayanen nettaf-itt, semrasen-tt yimseknawalen imi tett€awan imseqdec akken ad yegzu
anamek n tedfayt ladya ma ur tettwagza mlih thadut.D amedya ma tettunefk-d tbadut-a « ddu d
akessar » i wawal-tadfayt ader, yezmer ur tettqenni€ ara imseqdec, maca ma yerna-as-d uknaw-is
subb, din din, d umatu ad yegzu anamek-is.

Deg usegzawal n Dallet ddan-d atas n yiknawen, d acu kan ur ttusqedcen ara akken ad d-rnun
kra i tbadut, ad ten-naf mbezrur€en deg usegzawl, ur yelli kra n tecret d-yeskanen d aknawen.
Imedyaten :

wali / zer sunamek n ” Voir ” Regarder, ad tafed, amezwaru deg usebter (863), ddaw uzar WL,
wis sin deg usebter (953) ddaw uzr ZR ; udem / agadum / axenfuc s unamek n " Visage ” Figure,
ad ten-naf, amezwaru deg usebter (142) ddaw DM, wis sin deg usebter (650) ddaw uzar QDM,
wis krad deg usebter (903) ddaw uzar XNFC.

Mi d-nessuk tit Yef kra n temsal yerzan taYessa tamezyant n Dallet, nufa-tt ur twulem ara
imseqdac ur nelli d imazzagen, ay sen-ilagen d taYessa tamezyant deg ara yafen isalen am wakken
wulfen ttafen-ten deg yisegzawalen niden ay semrasen.

3. Isumar: Mi nekfa tazrawt tazYayant n snat tyeswin n Dallet i nufa lant atas n yilYiten ara
yeswe€ren deg-s anadi i yimseqdac, ad ne€red ad d-nefk kra n yisumar i izemern ad kksen ilyiten-
a, neY xersum ad sneqgsen deg-sen, akken wid ara yazen s asegzawal-a maé¢i ala imazzagen.

3.1 Ammud: Nezra ammud Yef yebna usegzawal n Dallet ur yeffiy ara i tlisa n At Mangellat,
ladya tuddar n Tewrirt d WaYzen, ama d ayen d-yegmer Jean-Marie Dallet gar 1940 d 1972, ama

d ayen d-rnan yimeddukal-is deffir-s s tsestanin gan seg 1972 ar 1982. Amawal n teqbaylit n At

Mangellat fehhmen-t s umata yimezday n temnadin nniden n tmurt n Legbayel, maca ur d-yejmil
ara akk win n tmeslayin tigbayliyin nniden, diy netta atas n wawalen yettwannan deg tmeslayin-a,
ur d-ddin ara deg Dallet, imseqdec ara imuglen deg-s, ma ur ten-yufi ara, ad yeshissef. ¥ef waya,
yessefk ad tennerni tyessa tameqqrant n usegzawal-a s tmerna n wawalen ay ulac deg-s akken ad
yuYal d asegzawal n tentala tagbaylit ara yesduklen akk timeslayin-is.

Nnig waya, Dallet ur d-iseddi ara awalen imaynuten i bdan semrasn-ten yimsawlen n tegbaylit
deg tazwara n yiseggasen n 1980. Nenna-d deg tallit-nni awalen-a ur uzzilen ara atas deg yilsawen
n medden, maca seg wass-n ar ass-a, theddel tegnit, atas seg wawalen-a uzzlen deg yilsawen,
ttwagzan yinumak-nsen, am : aselway, tlelli, aselmad, aYerbaz, atg., d ilemzi ney d amYar ssnen-
ten. lhi, urilaq ara ad ttwagedlen kan akka, ilaq ad kecmen s asegzawal, ad sen-tedru am wawalen
nniden n tutlayt.

3.2 Asetrer n tira: Tira smersen yimeskaren n Dallet d tasnimeslant, tettwafhem, maé¢i am tin
ara naf deg yisegzawalen t-yezwaren (Paradis, 1844, Creusat 1873, Olivier 1878, Huyghe
1896/1901-1903-1907, d wiyid), maca seg wasmi d-yeffeY usegzawal-a ar tura, atas ay ibeddlen
deg-s, Yef waya ay d-yewwi ad uYalen Yer-s yimazzagen n taYult-a n tira akken ad teddu d tira
tumrist, ass-a atas i yeYyran (ila yeqqaren) tamaziyt, d ta s way-s ttarun.

3.3 Asesmel n uzar: Asesmel n uzar atas ay yelhan deg-s, ladya yesdukul awalen n yal tawacult
ddaw yiwen n uzar, maca asesmel-a ur iwulem ara imseqdac nniden ur nessin ara kra n temsal
yerzan tasnalya tmaziyt, wigi yew€er fell-asen ad d-sufyen azar. Ay iwulmen imseqdac-a, d
asesmel agemmayan n wawalen, am wakken t-ttafen deg yisegzawalen n tutlayin nniden ; s ubrid-
a yal awal-tadfayt ad yay amkan-is almend n ugemmay, ma yella ur d-yeddi ara wawal, din din ad
as-d-yerr yimseqdec s tamawat. lhi, asegzawal n Dallet ur ilaq ara ad yeqqgim kan s usesmel-a n
yizuran, yessefk ad as-d-yernu uhric niden s usesmel agemmayan n wawalen-tidfayin akken ur
yettYimi ara d allal i yimseqdac uzzigen iman-nsen.

3.4 Isalen n umagrad: Isalen yettilin deg umagrad n Dallet yessefk ad idebeddel umsedfer-
nsen, ad ayen udem i wulfen yimseqdac deg yisegzawalen n tutlayin nniden. Ha-t-an usumer-

nney s umsedfer-a:

et

Awal-tadfayt deg tazwara, s tira tazurant. Ma d isem neY d arbib, ad ilin yisalen-a: 1-taggayt
tanjerrumt-is s tsegzelt (sm. i yisem, rb. i urbib), 2-(ticret n waddad amaruz), 3-asget-is, 4-(ticret n
waddad amaruz-is), 5-unti, 6-(ticret n waddad amaruz-is) 7-asget n wunti, 8-(addad amaruz-is), 9-
tabadut, 10-imedyaten s tutlayt n yal ass d tenfaliyin tursilin (ma llant), 12-iknawen (ma llan), 13-
inemgalen (ma llan); ma d amyag (s talya taherfit) ad as-d-rnun yisalen-a: ma n tigawt ney n
tyara, ma d amsukay neY d aramsukay, aya yakk s tsegzal. Ma d ayen yerzan talYiwin n yimyagen
d tseftit-nsen, ad d-ttunefkent deg tfelwiyin, d timerna ara yilin berra i udris n usgzawal.

Tagrayt: Asegzawal n Dallet d netta akk ay d-yufraren seg yisegzawalen asinutlayanen d-
yewwin Yef tentala tagbaylit, yesseYta izgilen xedmen wid t-yezwaren ama deg tezri ama deg
tesnarrayt. D acu kan, mi d-nessuk tit Yef snat n tyeswin n usegzawal-a, tayessa tameqqrant d
tyessa tamezyant, nufa mac¢i atas i izemren ad azen Yur-s, imseqdac-is yessefk ad issinen ilugan n
tesnilest tamaziyt, ladya wid n tesnalYya, yettusemma d imazzagen, mac¢i d imagnuyen.

Ilyiten zemren ad d-mmagren yimseqdac nniden ur nelli d imazzagen, rzan ladya asesmel
agemmayan n uzar d wayen s way-s d-yegla d amsisi. Ma d ilYi agejdan n tYessa tameqqrant yugel
Yer tlisa ur nefri ara s ttbut gar teynisemt d tgetnamka akked lexsas n yisalen nniden i izemren ad
d-segzin ugar anamek, am yiknawen d yinemgalen ur nettusexdem ara i waya.

Yer taggara, ilaq ad tezzi tmuyli Yer usufey n uhric aynutlayan n usegzawal n Dallet ara
smersen yinelmaden d yiselmaden deg ulmad d uselmed n tutlayt tamaziyt s tentala tagbaylit,
acku asegzawal aynutlayan d allal asnedwal yes€an azal meqqren deg uselmed n tutlayt.

S wakka ay zemeren ad nnernin yimseqdac n usegzawal n Dallet, ma ulac, ma yeqgim akka
yella, ad yili kan d allal n umahil gar yifassen n yimazzagen.

Irman yettusmersen:

1. « Lalexicographie berbére a déja une histoire ».

3. «il y a nécessité pour les études berbeéres de faire |'inventaire et I'histoire d’une telle pratique lexicographique
et évidemment, d’en soumettre les fondements théoriques et les méthodes a une réflexion critique ».
4.TazYayant, asuf azYayan : critique.

5.Asinutlayanen, asuf asinutlayan : bilingue.

6.TaYessa tameqqrant : macrostructure (du dictionnaire).

7.TaYessa tamezyant : microstructre (du dictionnaire).

8. « c'est 'ensemble des entrées ordonnées, toujours soumise a une lecture verticale partielle lors du repérage du
message. ».

9.Amazzag, asget imazzagen : spécialiste.

10.Awalen-tidfayin, asuf awal-tadfayt : entrées-mot.

11. «La dictionnairique berbére ne peut faire 'économie de la racine comme principe de classification car ce
principe est imposé par la morphologie de la langue. La construction des formes de mots ce fait par dérivation
associative insérant des racines dans des schémes. »

12.Turdift, asget turdifin : double.

13.atg. (abréviation) : etc.

14.Tamlellit tayrawt : alternance vocalique

15.sb. (abréviation) asebter : page

16.1zuran ukuzargalen : racines quadrilitéres

17.R1R,R R, , R=targalt.

18.Tasnazart : étymologie.

19.Tadkudant : synchronique.

20.Tazgerkudant : diachronique.

21. «[..] il sest agit pour Jean-Marie Dallet, et pour nous apres lui, d'une description synchronique de ce parler
des At Manguellat. ».

22.Taynisemt : homonymie.

23. «C'est I'ensemble des informations ordonnées de chaque article, réalisant un programme d’information
constant pour tous les articles et qui se lisent horizontalement a la suite de I'entrée. » .

24.Tanagrawant : systématique.

25.Amadwan : abstrait.

26.Timidranin, asuf tamidrant : concepts.

27 Ifetsen, asuf aftes : détails.

28.Tasemsayt : mixte.

